
Për:
Znj. Edita Tahiri, Zëvendëse Kryeministri e Republikës së Kosovës për Politikë të Jashtme dhe Siguri Kombëtare dhe Kryesuese e delegacionit për dialogun teknik Kosovë-Sërbi 

E Nderuara Znj. Edita Tahiri,

Ne u tronditem kur kuptuam për keqpërdorimin e parave të taksapaguesve nga zyra juaj (shih: "Indeks online, '14 mars 2012) në Ditën Ndërkombëtare të Gruas, një ditë e caktuar për promovimin e të drejtave të barabarta të grave. Në vend të shpenzimit të parave të taksave për një iniciativë mbi të drejtat e grave, zyra juaj shpenzoj paratë tona për kënaqësi personale.
Për më tepër, keni qenë në dijeni të plotë se gratë dhe burrat së bashku do të dalin në rrugë më 8 mars për të kërkuar drejtësi për gratë e dhunuara gjatë luftës, temë ende e patrajtuar edhe pas 13 viteve. Në vend se të merrni pjesë, duke demonstruar publikisht mbështetjen tuaj për gratë e dhunuara, ju morret pushim të paguar nga taksapaguesit.
Gratë pensioniste qëndruan në rrugë më 9 mars, duke kërkuar mbështetje në mënyrë që të mbijetojnë, ju dhe kolegët e juaj morret bukën nga gojët e tyre: një mëditje e një ditë të vetme në Shqipëri mund të ketë dhënë një gruje pension për tre muaj.
Jemi të zemëruara nga dështimi juaj për të mbështetur detyrat e juaja jo vetëm si Zëvendëse e Kryeministrit të Republikës së Kosovës për Politikë të Jashtme dhe për Siguri Kombëtare dhe Kryesuese e delegacionit në dialogun teknik Kosovë-Serbi, u betuat për të mbrojtur intereset e popullit të Kosovës, por më tepër si Kryetare e Lobit Rajonal të Grave për Paqe, Siguri dhe Drejtësi, dhe si një përkrahëse e vet-shpallur e të drejtave të grave. Keni dështuar për të përmbushur premtimet tuaja për të përfshirë zërin e grave në bisedime ose për të avokuar për çështje të rëndësishme për gratë. Pranimi juaj i fundit për përdorimin e Rezolutës 1244, pa përmendur edhe krimet e kryera ndaj grave në Kosovë është e papranueshme.
Veprimet tuaja na kanë turpëruar neve si gra aktiviste dhe kështu kërcënojnë mirëqenien e grave në Kosovë. Prandaj, ne, si gra dhe si taksapaguese, thirrim për dorëheqjen tuaj të menjëhershëme për llogaritë e mëposhtme: 

1) Keqpërdorimi i parave të taksapaguesve, të cilat duhet të ishin përdorur për të luftuar për të drejtat e grave në vend se për përfitime personale;
2) Dëmtimi i sovranitetit të Kosovës me anë të kompromiseve shumë të dhimbshme, dmth ringjalljen e Rezolutës 1244, e cila praktikisht hap rrugën për ata që përdhunuan gratë gjatë luftës që të ri-hyjnë dhe kryejnë krime të ngjashme në të ardhmen;
3) Dështimi gjatë negociatave për të përmendur krimet e kryera kundër grave gjatë luftës, ose promovimi i kësaj çështje publikisht, pavarësisht nga premtimet tuaja të shumta për ta bërë këtë, dhe 

4) Dështimi për të raportuar në Kuvendin e Kosovës, dhe kështu duke dështuar të jenë të përgjegjshëm dhe transparent me përfaqësuesit e zgjedhur të grave dhe burrave në Kosovë rreth negociatave.

Sinqerisht, 

